
Vendim i Këshillit të Mediave të Shkruara të Kosovës ndaj 

ankesës së Gëzim Tosuni kundër Infokus 

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2021, shqyrtoi ankesën e dërguar nga  

Gëzim Tosuni kundër Infokus lidhur me shkrimin e publikuar me 

titull “ Pyetet që sa se ka parë dajën, nipi i Besnik Bislimit 

kërcënon me padi gazetaren”, dhe mori këtë 

- Ankesa nuk miratohet. 

 

 

 

 

 

 

 

 



 

 

 

A R S Y E T I M I 

 

 

 

Ankuesi pretendon që media ka publikuar lajm me titullin 

“Pyetet që sa se ka parë dajën, nipi i Besnik Bislimit 

kërcënon me padi gazetaren”. Ankesa pretendon se nuk është 

raportuar e vërteta dhe se ka shpifje ndaj ankuesit, duke u 

shkel kapitulli II të Kodit të Mediave të Shkruara.  

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e pa bazuar.  

 

Ankuesi nuk e mbështet me asnjë fakt ankesën e tij në lidhje 

me pretendimin se nuk është nip i zëvendës kryeministrit të 

vendit. Po ashtu nuk ka asnjë fakt që fjalët e tij janë 

shtrembëruar nga media gjatë raportimit, pasi që incizimi i 

zërit të tij dëgjohet qartë se ai do të ndërmarr hapa ligjor 

në rast se publikohet diçka që ai po thoshte për gazetaren. 

Për shkak të interesit publik, një rast i tillë nuk mund të 

konsiderohet sa si cenim i privatësisë, kjo pasi që ankuesi 

në ankesë tregon se është profesor në Universitetin e 

Gjilanit, dhe se angazhimi në pozita publike dhe lidhja me 

pushtetin është çdo herë në interes të publikut.  

 

Andaj, KMShK vendos si në dispozitiv.  

 

 

 

 

 

Këshilli i Mediave të Shkruara të Kosovës 


